
Iritsi da egunik potoloena
TOLOSA Urtero bezala kolorez eta umore onez jantziko da
gaur eguerdian Plaza Zaharra Inauteriei hasiera emateko

IKERKETA BEKA Emakumeek Tolosako historiari egindako
ekarpena aztertzeko Inauterietan oinarritu dira 6-7

Emakumea ardatz hartuta ikerketa burutu dute Oihane Amantegik, Maddi Garciak eta Izaskun Intxaubek. E. EZEIZA

I. TERRADILLOS

PATXI AMIANO KABI ALAI ELKARTEKO KORPORAZIOKO KIDEA

«Pregoiak ez du oso
luzea izan behar; jendeak
txupinazoa nahi baitu»
TXUPINAZOA Alkatearen aginte makila eskuetan
duela irakurriko du pregoia Patxi Amianok 3



«Paperean sartu eta jokoa ematen duten
mozorroak janztea gustatzen zait»

ASIER ALONSO › Inauterizalea

Ikaztegieta ›› Txikitatik du
gustuko mozorrotzea eta
ahal izanez gero behintzat,
ez zaio mozorroak
errepikatzea gustatzen.

ENERITZ MAIZ

Asier Alonso (Ikaztegieta, 1988)
bazkari, afari edota parranda guz-
tietako perrexila izan ohi da. Beti
umoretsu eta beti ingurukoei irri-
barrea eragiten ibili ohi da. Jendea

imitatzea eta antzeztea ere gustu-
ko ditu eta mozorrotzeko aukera
duenean beti aprobetxatzen du
aukera hori. Eta nola ez, inauteri-
zalea ere bada eta ez du hutsik egi-
ten. Egun hau iristeko «gogoz»
aurkitu dugu. Inauteri eta mozo-
rroen inguruan hitz egiteko elkar-
tu gara berarekin. 
Inauterizalea izanik zein egun
duzu gustukoen ?
Ostegun Gizena. Koadrilakoak el-
kartzen gara eta urtero joaten gara.
Eguerditik jaisten gara Tolosara,

behar dugula mozorroren bat den-
borarekin, baina gero ez dugu
inoiz egiten. Beti azkenengo mo-
mentuan ibiltzen gara eta atera-
tzen dena izaten da. Aurtengoa,
hala ere, prestatu dugu eta ea ongi
ateratzen zaigun. 
Koadrilan ateratzen al zarete
Inauterietara?
Bai igandean Ikaztegietakoak ate-
rako gara eta mozorro berdinare-
kin joango gara. Astelehenean be-
rriz, inguruko herrietako lagune-
kin ateratzen naiz eta mozorrotuta
noski.
Mozorroak urtero aldatzen ditu-
zu ala errepikatzen dituen horie-
takoa zara?
Ez zait gustatzen mozorroak erre-
pikatzea. Beti berdinarekin ibili
gabe nahiago izaten dut urtero
mozorro ezberdinarekin atera.
Buruari buelta batzuk ematen diz-
kiot. Eta mozorroak grazi pixka
bat egiteko modukoa izan behar
du. Ez du balio edo ez du graziarik
mozorrotuta joateak, gero jokorik
ez baldin badu eman behar. Txoro-
arenaegiteko modukoa izan behar
du, paperean sartuta ibiltzea gus-
tatzen zait. 
Urtero Tolosako Inauterietan iza-
ten zara?
Orain artean beti Tolosan egin izan
dugu parranda. Hala ere, lagun ar-
tean beti esan izan da Azpeitiakoak
ezagutzera joan behar dugula, bai-
na oraingoz beti Tolosan bukatu
izan dugu. Aurten agian joango
gara. HITZA

kKartela

Gainean ditugu
etenik gabeko
sei jai egunak 
TOLOSA ]Ez dago atzera egiterik,
azkenean iritsi dira 2010eko Inau-
teriak. Aurreko egunetan ere mo-
torrak berotzen joan gara: kaldere-
roak etorri eta joan dira jada Tolo-
satik, Udalak egitaraua aurkeztu
du jada, baita webgunea ere
(www.tolosakoinauteriak.com)...
Eta noski, urtero bezala, Tomas
Hernandez Mendizabalek ere
prestatu du Inauterietako kartela.
Donostiarraren lanak ezagunak
dira Tolosan, izan ere urteak dara-
matza Inauterietako kartelak egi-
ten. Urtero eskuzabalki eskaintzen
du bere lana eta Inauterietan klasi-
ko ere bihurtu dira bere marrazki
picassianoak. Urtero kartela antze-
koa da, baina aldi berean desberdi-
na, Inauterien izaera bezalaxe. Ar-
tistak, hala ere, ez du bakarrik To-
losako Inauteriak iragartzeko
kartela egin Donostiako Aste Na-
gusirako ere egin izan du, Donos-
tiako estropadetarako, 1984. urte-
ko Zinemaldirako kartela ere be-
rak egin zuen, 1970ko
Jazzaldiarena... Aurki Tolosako jai
nagusien kartela egiten hasi zela
25 urte beteko ditu, gainera.  HITZA

›› ABESTIAK

Pello ziri-ziri
Ikusi nuenian, 

nik zure sudurra, 
iruditu zitzaidan, moñoña,

lukainka muturra.

Ai! ai! Pello ziri-ziri,
Izaskungo menditik moñoña

zu ziñan erori.

Ai! ai! ziri-ziri Pello,
gizonak ez dik ongi ematen

mozkortu ezkero.

Ikusi nuenian,
zure belarria,

iruditu zitzaidan, moñoña, 
azaren orria.
(Herrikoia)

Artillero
Artillero dale fuego

ezkontzen zaigula pastelero.
Eta zeñekin? eta norekin?
Orpo zikiñaren alabakin.

Orpo zikin, gona luze
atzeko-aldeko erregidore.
Jotzen zioten tarrapatatan,

zergatik neskatxa zatarra zan.

Orpo zikin, gona luze
kaleko loiaren erregidore.

Deitzen dioten zarran zan zan zan,
zergatik neskatxa zatarra zan.

(Herrikoia) 

›› DATU INTERESGARRIAK

] Inauteririk goiztiarrenak.1940.
eta 1951. urteetan otsailaren 4an
hasi ziren eta 2008an otsailaren
3an. 2016. urtean ere goiz izango
dira, otsailaren 7an.
] Inauteririk berantiarrenak.
1943. urtean martxoaren 7an izan
ziren, 2000. urtean martxoaren
5ean eta 2011. urtean martxoaren
6an izango dira.

Aurten ere
Amarotzeko
balkoirik
politenak
sarituko dituzte
ERREDAKZIOA

Amarotz Auzo Elkarteak esanda-
koaren arabera, aurten ere auzoko
balkoirik politenak sarituko dituz-
te. Elkarteak Amarotzeko bal-
koiak kolore biziz apaintzeko es-
katu diete auzotarrei horrela Inau-
teriak ospatzeko.

Bihar bertan pasako dira epai-
mahaiko kideak balkoiak ikustera,
hau da, Juan Bautista Aranzabe
Mate eta Maite Sanchez tolosa-
rrak eta Amarotz Auzo Elkarteko
kide den Gillermo Ugarte. 

pintxo batzuk jan edo zerbait baz-
kaldu eta parranda botatzen dugu
ahal den bitartean. Inauterietako
aurreneko eguna da eta hasteko
gogoa izaten da, baina astelehena
ere gustatzen zait.
Txikitatik datorkizu mozorrotze-
ko zaletasuna?
Bai, txikitatik gustatzen zait eta
beti mozorrotzen naiz. Igande eta
astelehenetan Tolosara beti mo-
zorrotuta joaten naiz. 
Mozorrotzea ala parranda egitea
duzu gustukoago?

Mozorrotzea asko gustatzen zait,
baina parranda egitea ere bai. Biak
ditut gogoko. 
Erositako mozorroak ala etxean
egindakoak izaten dituzu?
Denetik pixka bat. Batzuetan etxe-
ko arropa zaharrekin osatzen dut
eta besteetan erosi edota familia-
koei eskatu izan dizkiet. 
Mozorroa pentsatu edo presta-
tzen denbora asko pasatzen
duzu?
Lagunen artean urtero esaten
dugu hurrengo urterako prestatu



«Poz handia sentitzen dut
jendetza festa noiz hasiko

irrikaz dagoela ikusita»

Txupinazoa›› Kabi Alai
elkarteko korporazioko
kidea da, eta aurten,
‘Inauterietako alkate’
izatea egokitu zaio;
udaletxeko balkoian
berak emango die gaur
hasiera jairik eroenei.

E Elkarrizketa PATXI AMIANO › Kabi Alai elkarteko korporazioko kidea

IÑIGO TERRADILLOS

Egun berezia da gaurkoa Patxi
Amianorentzat, oso berezia. Tolo-
sarrak «oso gustuko» ditu Inaute-
riak, eta batez ere, Ostegun Gizena,
festen hasierako eguna delako eta
paper garrantzitsua izaten duela-
ko bertan. Izan ere, Kabi Alai elkar-
teko korporazioko kidea da, eta
aurten alkatearen aginte makila
hartuko du. Berak pregoia esatea-
rekin batera hasiko da festa.
Urte asko daramatza Kabi Alai el-
karteak Inauteriei hasiera ema-
nez.
26 urte. Urte horietan guztietan
atera naiz ni, eta horregatik iaz
omenaldi txiki bat egin zidaten el-
karteko beste bi bazkiderekin ba-
tera urte guztietan atera garelako.
Ez nintzen pregoilari bezala hasi,
hasieran ez nintzelako ausartzen,
eta gerora animatu nintzen.  
Pregoiaz gain, zer gehiago egiten
du Elkarteak gaurko egunez?
Pregoiaren unean plazan biltzen
den jendearentzat parodia txiki
bat egiten dugu. Gero kaleak ani-
matzea izaten da gure asmoa, eta
txarangarekin aritzen gara. Uda-
lak San Joan jaietan egiten duena-
ren parodia modukoa izaten da.
Aldez aurretik prestatzea behar-
ko du honek guztiak?
Azken urteetan ez du hainbeste la-
nik behar, gauza asko prestaturik
baititugu, jantziak, esaterako. Bai-
na, hala ere, hilabete lehenago-edo
hasten gara, zenbat jende parte
hartzeko prest dagoen ikusi behar
delako. Gero, bilerak egiten ditugu
pregoia prestatzeko; urtean zehar
herrian gertatu denaren inguruan
ideiak aukeratzen ditugu, eta ho-
rrela umore ukitua emanez osa-
tzen dugu. Pregoiak ez du oso lu-
zea izan behar, jendeak segituan
txupinazoa nahi izaten baitu salto-
ka hasteko txarangen doinuen
erritmora. 

Zenbat zarete denera gaurko
egunez?
Txarangako kideak-eta kontuan
hartuta, 60 inguru biltzen gara
gaur bazkaltzeko. Oso giro polita
sortzen da Elkartean. Txarangak,
gainera, hainbat pieza jotzen ditu
denontzat. 
Eta korporazioko kideak?
Hamabost kide gara aurten, zine-
gotziaketa alkateakontuan hartu-
ta.
Aurten zuri dagokizu ‘Inauterie-
tako alkate’ izatea.
[Kar kar] Gaur bai, baina 10 minutu

horietan soilik. Baina, bai, hori esa-
ten dute. Jende guztiak hala esaten
du, hau da, gu garela Inauterietako
agintariak, eta nire kasuan alkatea.
Baina, parodiaren pregoilaria bai-
no ez naiz ni, eta gehien ikusten
den burua une horretan.  
Nolatan sortu zen parodia hori
egitearena?
Nik dakidanarengatik, Kabi Alai
elkarteko pare bat bazkide hasi zi-
ren esaten inor ez zela alkate beza-
la jantzita ateratzen Dianan, eta
agian posible zela Dianaren aurre-
tik alkate eta zinegotzi bezala mo-

zorrotuta irtetea. Horrela sortu
zen ideia. Gero jaiei modu horre-
tan hasiera ematea pentsatu zuten,
hau da, txupinazoa egitea alkate
eta zinegotziz jantzita. Elkartean
galdetu zuten bazkideen artean
eta erantzun ona izan zuen. 20 la-
gunez osaturiko taldea sortu ge-
nuen, eta pixkanaka hobetuz eta
handituz joan gara.
Zer sentitzen duzu udaletxeko
balkoitik behera begiratzen du-
zunean?
Jendeak sentitzen duena, festari
hasiera emateko gogoa. Txupina-

zoa botatzeko irrikaz zaude eta
jendea saltoka ikusi nahi izaten
duzu. Era berean, urduritasuna
ere sentitzen dut, hainbeste jende-
ren aurrean hitz egin behar izaten
dudalako. Baina, nagusiki poza
sentitzen dut, oso polita izaten de-
lako plaza jendez beteta ikustea.
Ostegun Gizenaz gain zer auke-
ratuko zenuke Inauterietatik?
Egun guztiak dira onak. Beste bat
aukeratzekotan, Zaldunita ere au-
keratuko nuke, Dianarengatik, eta

lagunekin elkartu  eta guztiek bate-
ra beste parodiaren bat egiten du-
gulako.
Eguna ala gaua?
Eguna. Gauez gero eta gutxiago,
eta ez dut faltan botatzen gainera.
Eskertzen da, gauean goiz etxera-
tzea, hurrengo egunean goizetik
energiaz beterik zaudelako.
Urtetik urtera indar handiagoa
dute Tolosako Inauteriek.
Bai, hala da. Geroz eta jende gehia-
gok hartzen du parte. Badira egun
batzuk, ordea, Astelenita kasu, jen-
de gehiegi ere izaten dena. Nik
zera esango nuke, Inauteriak ondo
pasatzeko jaiak direla, parranda
politak egiteko aukera ematen du-
tela, baina muga gainditu gabe, ta-
mainan. Astelenita bezala, Oste-
gun Gizena ere aipatuko nuke, az-
kenaldian txupinazoaren unean
arrautzak botatzen aritzen diren
gazte batzuk egoten baitira, eta
hori ez dugu ulertzen. 
‘Inauterietako alkate’ bezala, zer
mezu zabalduko zenuke?
Ondo pasatzeko, baina beti ere
neurtuz. Herritar guztien eskubi-
deak, parrandak eta juergak erres-
petatuz jokatzea eskatuko nuke.
Egun hauetarako oporretara gon-
bidatuko bazintuzte joango al zi-
nateke?
Ziurrenik ez. Dena den eskaintza
aztertu beharko litzateke, eta hau
oso ona balitz pentsatu egin behar-
ko nuke [kar kar].

I. TERRADILLOS

«San Joan jaietan
Udaleko zinegotziek
egiten dutenaren parodia
modukoa egiten dugu»

«Egun hauetan herritar
guztien parrandak eta
eskubideak errespetatzea
gustatuko litzaidake»

«Muga bat dago eta 
hortik ez da pasa behar»

Eneko Arnedo
15 URTE

1. Ez, ez dut ezagutzen. Ongi dau-
de horrelako ekimenak, jendeak
ikusteko. 
2. Horrelakoak egiten dira, baina
hauek oro har ez dira eraso. Neska
ezagutzen baduzu, eta brometan
egiten baduzu ez da ezer gerta-
tzen. Muga bat dago, eta hortik ez
da pasa behar. 
3. Inauterietan ohikoa da horrela-
ko kasu gehiago egotea, jende
gehiago baitago.

«Gutxiago edatea litzateke
erasoak ekiditeko modua»

Jaione Zubeldia
15 URTE

1. Ez, ez dut ezagutzen. Dena den,
ongi dago horrelako gauzak egi-
tea, erasoak gerta ez dadin eta jen-
dea enteratzeko. 
2. Horiek ere erasoak dira bai, zuk
ez baduzu nahi... Horrelako gauza-
rik ez zaigu gertatu hala ere. Gu-
txiago edatea izango litzateke hau
ekiditeko bideetako bat.  
3. Errazagoa da gertatzea, jende
gehiago baitago, eta gehiago des-
madratzen baitzara.

›› INKESTA

1. Ba al dakizu Inauterietarako Udalak martxan jarri duen berdintasunerako kanpaina zertan datzan? Ondo iruditzen al zaizu? 2. Sexu erasotzat jotzen al
dituzue, ipurdia ukitzea, ‘txapa’ ematea... Hauek ikustean zein da zuen erreakzioa?  3. Sexu erasoak jasateko arriskua handiagoa izaten al da Inauterietan?

«Ongi daude kanpainak
baina ez dira eraginkorrak»

Haizea Garmendia eta
Maddalen Zapirain
15 URTE

1. Ez, ez dugu ezagutzen. Ongi
daude baina ez dira eraginkorrak.
Zerbait desberdina egin beharko
litzateke. Gizartean gauza asko
ikusten dira eta horrelakoak jada
ez zaizkigu arraro egiten. 
2. Horiek ez dira erasoak, gauza la-
rriagoak jotzen ditugu erasotzat.
Horrelakoetan alde egiten dugu.
3. Jende asko dago eta gehiago
edatean, arriskua handitzen da.

«Besteei egiten dietenean
barre egiten duzu askotan»

Amaia Latorre
16 URTE

1. Bai, ikusi ditut kartelak. Ez dakit
beharrezkoa den, baina ongi dago
horrelako kartelak jartzea kaletik,
jendeak ikusteko. 
2. Horiek ez dira erasoak nire us-
tez. Norbait txapa sartzen ari ba-
zaizu baina ez baduzu nahi ezer
berarekin, alde egiten duzu. Beste-
ei egiten dietenean barre egiten
duzu, baina norberari ez zaizkio
gustatzen.
3. Gehiago gertatzen dira festetan. 

«Kartelak jartzea izan liteke
erasoak ekiditeko bidea»

Maria Latorre
16 URTE

1. Bai, ikusi ditut. Hala ere, ez dakit
eta ezin dut esan ea eraginkorrak
diren edo erasoak gutxituko diren
horregatik. 
2. Nire ustetan horiek ere erasoak
dira nahiz eta neurri txikiagoan
izan. 
3. Parrandan eta jendeak edaten
duenean ohikoagoak dira horrela-
koak gertatzea. Kartelak jartzea
izan liteke eraso hauek ekiditeko
modu bat.

Inauterietan ere «joka sano eta errespetuz»
Gizartea ›› Udaleko
Berdintasun sailak joan den
urteko jaietan martxan
jarritako kanpainari
jarraipena emango dio.

ESTI EZEIZA

Bietatik nor astoago? galdera hau
behin eta berriz entzun eta irakurri
ahal izango da aurten ere Inaute-
rietan. Joan den urtean Udaleko
berdintasun sailak emakumearen
autonomia sustatzeko lan horre-
tan ekimen berri bat jarri zuen
martxan, eta aurten jarraipena
izango du. Josebe Iturrioz berdin-
tasun teknikariaren esanetan,
«kanpainak oso harrera ona» izan
zuen eta aurten ere mantentzea
erabaki dute. 

Jai alproja eta bizi hauetan ge-
nero ikuspegia pil-pilean agertzen
den gaia da . Bestalde, Udalak argi
du, data hauetan gisa honetako
egitasmo bat aurrera eramatea ez
dela erraza. Hala ere, festetan
errespetua mantentzea oso ga-
rrantzitsua da eta hori garbi uzteko
kanpaina bat sortu zuen iaz Uda-
lak, eta aurten ere jarraipena ema-
tea erabaki du. 

Duela bi urte, errespetuzko por-

taera defendatzeko lan horretan
kartel batzuk zabaldu zituzten hi-
rian eta aurten ere gauza bera egin
dute. «Inauterien estiloa eta irizpi-
dea kontuan hartzen duen kartela
dela uste dugu hau» azaldu zuen
Iturriozek. Hori dela eta, irudi bera
mantenduko dute zenbait urtetan,
jendeak kartelak eta pegatinak
ikustean berehala identifika deza-
ten Inauteriekin. 

Irudia duela bi urte egin bazuten
ere, iaz, irudia errepikatu zuten,
baina honi bertso batzuk gehitu
zizkioten. Hauek, Ramos Azkara-
tek idatzitako bertsoak ziren, eta
aldamenean erantzuna ipini zie-
ten. 

Egitasmoaren baitan, «errespe-
tuz jokatzeko» adierazten zuten

pegatinak ere kaleratu zituzten,
eta hauek banatu gazteen artean
«ezkutu sinboliko» baten gisa.
Izan ere, berdintasun teknikaria-
ren iritziz, eraso sexual txiki ugari
ematen dira Inauterietan, eta pa-
rrandetako testuinguruan. Hauek
ez dira salatzen, baina neska gazte
gehienek bizitzen dituztenak dira.
Hori dela eta, kanpaina hau gazte-
ei eta «eraso txiki» horiei zuzendu-
ta dago batik bat. 

Ipurdia ukitzea, belarria jatea
edo «txapa» ematea... bezalako
eraso sexistak neurtzea eta sala-
tzea zaila dela argi dute Udaleko
Berdintasun sailekoek, baina dato-
rren urtera begira, hauek nola kon-
tabilizatu hausnartuko dutela
adierazi dute. Honez gain, herritar

guztiak sentsibilizatzea lortu nahi
dute, eta horrelako egoeren aurre-
an erreakzionatzea. 

Genero indarkeriari 
aurre egiteko telefonoa
Herritarren kezkei erantzuteko
asmoz, eta Bilgune Feministak
egindako eskakizun bati erantzu-
naz, «Emakumeenganako indar-
keriari aurre egiteko telefono zen-
baki bat jarri zen martxan joan den

Iaz aurkeztu zuten lehen aldi Inauterietako berdintasunerako kanpaina.E.E.

›› TOLOSAN

943 57 22 22
]Larrialdietarako telefono zen-
bakia.Tratu txarrak edo eraso se-
xual bat pairatzen dutenentzat
nahiz norbait jasaten ari dela ikusiz
gero deitzeko.

«Inauterietan ere emakumeak
bere esparrua aldarrikatu zuen»

Berdintasuna›› ‘Emakumeek Tolosako 
historiari egindako ekarpena’ I. Ikerketa Bekan
Inauteriak izan dituzte ikergai bekaren irabazleek.

E Elkarrizketa OIHANE AMANTEGI › Antropologoa

NOELIA LATABURU

Emakumeek iraganeko edo gaur-
ko historian bete duten papera az-
tertzea zuen helburu Berdintasun
sailak 2008. urtearen amaieran
ateratako I. Ikerketa Bekak. Urte-
bete pasatxo igaro da eta ordutik
«lan handia» egin dute Ainhoa Za-
balak, Izaskun Intxaurbek, Maddi
Garciak, Maria Ruizek eta Oihane
Amantegik. Aurkeztear dute eu-
ren lana bost antropologoek;
Amantegik ikerketaren nondik
norakoak azaldu ditu taldearen
izenean.
Bost zarete taldean eta bostak
ere kanpotarrak. Nolatan anima-
tu zineten bekan izena ematera?
Ikusi genuen beka bat irten zela
emakumearen inguruan. Guk jus-
tu antropologia amaitu genuen,
klasekideak ginen eta aukera ona
ikusi genuen. Horrela izan zen eta
ikerketa lana egiten genuen lehen
aldia izan da.
Animatu eta Inauteriak aukeratu

genituen emakumeen inguruan
zer jakin nahi genuen. Ondoren,
eztabaida taldeekin ere berdina
egin genuen, zein irizpideren ara-
bera aukeratuko genituen parte-
hartzaileak. Ondoren, lan hori bu-
katzean, datuen bilketari ekin ge-
nion. Datu guztiak bildu,
transkribatu, tratatu,... eta analisia
egin. Eta orain gauden unera hel-
tzen gara, analisi horrek eramaten

gaitu ikerketa amaitzera. Horre-
tan ari gara, ikerketa idazten.
Eta zer sentsaziorekin geratu za-
rete?
Oso proiektu polita izan da guz-
tientzat. Azken batean, sentsibili-
zazio bat duzu gaiarekiko. Ikerke-
tak, noski, fase desberdinak ditu
eta fasearen arabera indar edo mo-
tibazio gehiago duzu, noski. Oso
prozesu luzea izan da eta azkene-
rako nekea ere pilatu dugu, baina
bestela oso pozik gaude. Amaitze-
ko gogoa dugu, lana nola irtengo
den ikusteko.
Taldekako lana ondo eraman du-
zue, beraz?
Bai, bakoitzak bere lana dauka
ikerketaz gain. Bakarka egiteko
gehiegi izango zela pentsatu ge-
nuen, horrela karga banatzeko.
Guztiak euskaldunak garenez eus-
karaz eraman dugu aurrera iker-
keta.
Amaitzeko unean zaudeten ho-
netan, zuen aurreikuspenak bete
al dira ikerketa honekin? Edo
oraindik ez?
Ikerketa planteatu genuenean
gure helburua zen aztertzea ema-
kumeak zer paper bete duen Inau-
terietan. Hipotesi batzuk ere bage-
nituen, azken batean bagenekien
emakumearen parte-hartzea pro-
gresiboa izan dela, orain dela urte
batzuk ikusezina zela kaleko festa
horretan. Konstatatu dugu baietz,
gure hipotesiak bete direla. Pila bat
ikasi dugu. 
Emakumearen lana eremu priba-
tura mugatzen zela esan daiteke
orduan?
Nik ez nuke hainbeste esango, bai-
na bai behintzat presentzia mas-
kulinoa askoz handiagoa izan dela.
Irudi batzuk eduki genituen, adibi-
dez, jostun moduan egin duten
lana ez dela ikusten. Muntaia lan
horretan emakumeak lan handia
egin du baina gero festan gizonak
hartu du gehiago parte.

zenuten elkarrizketetarako eta
eztabaida taldeetarako jendea?
Ezagunen ezagunetik atera ditugu
askotan. Halaber, ikerketaren ha-
rira harremanak ere egin ditugu
Tolosan eta jende honek lagundu
digu kontaktuak egiten. Baina alde
horretatik agian bai izan da konpli-
katu samarra. Hala ere, azkenean
lortu genituen nahi genituen profil
guztiak.
Zeintzuk dira profil horiek?
Adin tarte batzuk nahi genituen,
alde batetik, 18tik 30ra bitarteko,
30tik 49ra eta 49tik aurrerako
emakumeak. Bestalde, parte-har-
tzearen araberakoak ere nahi geni-
tuen, festan parte hartu dutenak
eta festatik at geratu direnak. Az-
kenean konturatu gara zuzenean
edo zeharka nahiko lotura estua
dutela Inauteriekin.
Zein izan dira ikerketa beka lortu
zenutenetik eman dituzuen pau-
suak?
2008ko azaroan lortu genuen
beka. Une horretatik aurrera hasi
ginen bibliografia begiratzen, gure
antropologiako erreferentzia guz-
tiak begiratuz Inauteriei buruz, fe-
minismoari buruz, emakumeari
buruz, erritoei buruz. Hasierako
dokumentazio lan honen ondo-
ren, lanaren diseinua egin genuen.
Esaterako, elkarrizketatu behar

eskasa egon zen, eta poliki-poliki
garapena eman da. Hasi zen ema-
kumea irteten, parte hartzen, bere
esparru hori aldarrikatzen. Nola?
Parte hartuz.
Zein une historikotik abiatu zare-
te ikerketa burutzeko?
XX. mendea hartu genuen errefe-
rentzia, baina batik bat II. Errepu-
blikatik aurrera izan da ikerketa;
bai garai hartako emakumeak, bai
garai hartan jaiotakoak.
Horretarako zein izan dira zuen
ikerketa metodoak?
30 elkarrizketa egin ditugu, adin
eta parte-hartze ezberdinetakoak.
Bi eztabaida talde ere egin geni-
tuen gizonezkoekin, euren iritzia
ere jakin nahi genuelako, baina
beti ere emakumea protagonista
izanik. Behaketa antropologiko
bat ere egin genuen, pasa den urte-
ko Inauterietan. Egunero-egune-
ro ekitaldi guztietara joan ginen,
argazkiak ateraz eta behatuz. Az-
kenik dokumentazio lana ere egin
dugu, artxiboetan, liburutegie-
tan,...
Arazorik izan al duzue ikerketan
zehar?
Arazoa esateko, ez dugu izan. Jen-
de aldetik oso jarrera ona jaso
dugu, eta artxiboetan nahi izan du-
guna topatu ahal izan dugu.
Tolosarrak ez izanik, nola topatu

zenituzten gai bezala. Nolatan gai
hori?
Gu tolosarrak ez garenez, Tolosa-
ren inguruan zer genuen buruan
pentsatzen hasi ginen. Erreferen-
tzia nagusia Inauteriak ziren, ideia
gehiago eduki genituen arren. Ho-
rregatik aukeratu genuen gaia.
Helburua, emakumearen ekar-
pen historikoa lantzea zela kon-
tuan hartuta, zer ikuspegitik jo-
rratu duzue ikerketa?
Guk ikusi nahi izan dugu emaku-
meak zer paper izan duen Inaute-
rietan eragile bezala eta parte-har-
tzaile bezala, aurpegia ematen edo
pribatuan, beti ere antropologia
kontuan hartuta. Halaber, aztertu
dugu zer irudi eraiki den emaku-
mearen inguruan Inauterietan. 
Eta zein da, bada, irudi hori?
Orain horretan gabiltza, ondorio-
ak ateratzen. Hala ere, ikusi dugu
emakumearen parte-hartzeak ga-
rapena izan duela Inauterietan.
Hasiera batean oso parte-hartze

Zuzenean edo zeharka
emakume guztiek
Inauteriekin lotura dutela
konturatu gara

Batik bat ikerketa lana 
II. Errepublikatik
aurrerako datuekin egin
dugu 

Dokumentazio lana,
behaketa antropologikoa,
elkarrizketak, eztabaida
taldeak,... egin ditugu

Oihane Amantegik (erdian) ikerketa beka amaitzen ari direla adierazi du; ezkerrean, Izaskun Intxaurbe eta eskuinean Maddi Garcia.E. EZEIZA

ESKAINTZA
]Bigi garbitasunak. Bigi garbita-
sunak, alfonbrak, etxeak, bulegoak
eta abar garbitzeko prest. Deitu
inongo konpromisorik gabe. Tele-
fono zenbakiak: 638 94 46 04
(Gurutze) eta 695 70 82 71 (Be-
len).

LANA
]Etxeko lanak eta umeen 
zainketa. Emakumea eskaintzen
da arratsaldeetan garbiketak egi-
teko edo umeak zaintzeko. 
Interesa dutenek dei dezatela 
ondorengo telefono zenbakira:
943 65 02 72.

Iragarki laburrak

urtean: 943 57 22 22a». Aldaketa
honen berri emateko, larrialdieta-
rako telefonoak biltzen zituen
txartela  berritu zuten. 

Indarkeriaren aurrean eran-
tzun beharra zegoela ikusirik, tele-
fono zenbaki bat jartzea egoki iku-
si zuten Berdintasun sailekoek.
Honekin, arazoa mementoan kon-
ponduko zelakoan. Udalaren hi-
tzetan, honek azkartasuna ziurta-
tzen baitu. 

San Bernardo aisialdi taldekoak urte berri txinatarraz aterako dira. R. CALVO

Ttenttekoek greko aroa ekarriko dute Tolosara; Kazkabarrakoak familien kartaz ateratzea adostu dute; eta Kirikiñokoek ‘Bollywood’eko doinuak dantzatuko dituzte. I. TERRADILLOS-R. CALVO

Txiribiturekin 50 bat pertsona aterako dira dantzan eta banderak gorpuztuko dituzte. I. TERRADILLOS

Prest dira Astelenitako dantzak
Prestaketak›› Aisialdi taldeen eguna izaten da
astelehenekoa; larunbatetan entseguetan aritu
dira herriko gaztetxoak. 

ERREDAKZIOA

Burrunba eta urduritasuna izan
dira nagusi azken larunbat arra-
tsaldeetan herriko txoko  askotan. 

Arratsaldeko 16:00etatik aurre-
ra gazteenak euren aisialdi taldeen
entseguetara joan dira larunbatero
eta bazter askotan entzun da euren

dantzen oihartzuna. Guztira sei ai-
sialdi talde daude Tolosan -Kiriki-
ño, Atsedena, Txiribitu, Ttenttek,
San Bernardo eta Kazkabarra- eta
bat berak ere ez du hutsik egiten
Astelenitako hitzordura. 

Hilabeteak ematen dituzte mo-
nitoreak gaia pentsatzen, gazteak

antolatzen, trajeak diseinatzen,
musika aukeratzen, dantza asma-
tzen... Baina gogotsu ekiten diote
urteroko lanari. Ez da gutxiagora-
ko; Inauterietako asteleheneko
protagonistak dira. 

Txiribitukoak aurten banderaz
aterako dira, hau da, lau bandera
desberdin irudikatuko dituzte: In-
diakoa, Ikurrina, Namibiakoa eta
Kubakoa. Guztira 50 bat pertsona
ateratzen dira, 9 urtetik hasi eta be-
girale eta gurasoetaraino. 

Ttenttek taldekoak, berriz, gre-

ko aroa ekarriko dute Tolosara.
Hiru taldeetan banatuko dituzte
partaideak, adinaren arabera.
Guztira 220 lagun aterako dira eta
txikienek 6 urte badituzte ere hel-
duak ere izango dira dantzan, 40
urte ingurukoak.

Kazkabarrakoak familien kar-
tez aterako dira; mexikarrak, tiro-
lesak, eskimalak... 400 gazte atera-
ko dira kalera eta 7 urtetik gorako-
ak dira. Atsedenakoak, berriz, eroz
eta medikuz aterako dira. 90 bat
izaten dira urtero eta gazteenek 5

urte dituzte. Kirikiñoko 310 partai-
deak Bollywoodeko dantzak eta
erritmoak aukeratu dituzte Inau-
teri hauetarako eta San Bernardo-
koek, aldiz, urte berri txinatarra
aukeratu dute. 90 bat lagun atera-
ko dira, 8 urtetik hasi eta 54 urte ar-
tekoraino. 

Gogoratu behar da printzipioz
kalean egingo dutela dantza, urte-
ro bezala, baina euria egiten badu
Usabal kiroldegira joango direla
eta bertan aisialdi taldeetakoak ba-
karrik egongo direla. 

Senide arteko ekitaldia Lizarran
IBARRA ]Eneko Aritzaren Lagunak elkarteko kideak Li-
zarran izan ziren herenegun, Orreagako Gudua labur-
metraia eskaintzen. Ibarra eta Lizarraren arteko seni-
detzearen barnean kokatu zuten emanaldia taldeko

kideek: «Eneko Aritzako kideak Lizarrako AEK-rekin
gabiltza harremanetan. Gu hara joan garen bezala,
eurak Ibarrara etorriko dira esku artean dugun beste
proiektu bat aurkeztera. Noiz oraindik ez dakigu». A. I.

Tolosan eta Leitzan erasoen aurka
ELKARRETARATZEA ]Barakaldon emakume bat erail zu-
ten astelehenean; ustez 41 urteko bere semeak. Tolo-
san eta Leitzan elkarretaratzeak burutu zituzten atzo,
Emakumeon aurkako indarkeriari aurre hartu! Erasorik ez
erantzunik gabe! lelopean. Bilkurak Emakumeen Mun-
du Martxarako Plataformak deitu zituen. Barakaldoko
erailketaz gain, Gasteizen emakume batek desager-

turik jarraitzen duela gogorarazi zuten: «Urriaren
25az geroztik ez da bere berririk. Banandurik zegoen
eta bere senar ohiak urruntze agindua zuen. Bezpe-
ran, urriaren 24ean, bizilagunek eztabaidan entzun zi-
tuzten emakume desagertuaren etxean». Desager-
tze hau ere gogor salatu zuten elkarretaratzeetan bil-
dutakoek. NOELIA LATABURU

AHTren akten sinatzea
Alegiatik Donostiara
ERREDAKZIOA

Espainiako Sustapen Ministerio-
ko ordezkariak abenduaren 15ean
Alegiako udaletxera joan ziren,
baina ateak itxita zeudenez, Abia-
dura Handiko Trenaren inguruko
lurren desjabetze akten sinatzea
bertan behera gelditu zen.

Tolosaldeko AHT Gelditu! El-
karlanak jakinarazi duenez, Ale-
giako lurjabeak Donostiako Go-
bernu Zibilera deitu dituzte, gaur-

ko. Elkarlanaren esanetan, «lurja-
beei, beraien herriko udaletxeak
eta alkatetzak ematen zien segur-
tasuna edukitzearen eskubidea
ere kendu diete. Baina oraingoan
ere, lurjabe batzuk, euren eskubi-
deak bermatuak izan ez direnez,
ez dute sinatzeko asmorik. Hauen
ahalegina ikusirik, eurekin egongo
gara eta denon artean lortuko
dugu proiektu txikitzaile hau gel-
ditzea».

Europako Legebiltzarrean, Estrasburgon, atzo eginiko agerraldia. HITZA

Martxelo Otamendi Europako
Legebiltzarrean egon da
‘Egunkaria auzia’ ››
Tolosarrak
legebiltzarkideen babesa
jaso zuen; hauek
«absoluzioa» eskatu zuten.

ERREDAKZIOA

Europako Legebiltzarreko hain-
bat diputatuk berriz ere Egunkaria
auziaren kontrako salaketa egin
zuten atzo, Estrasburgon (Fran-
tzia), eta auzian absoluzioa eskatu
zuten, «epai justua» hori izango
zelako. Hala, kazetako «zuzenda-
ritzako bost kide ohiak errugabe»
jotzeko eskatu zuten, «epaiketa
zain dagoen auzi ekonomikoa ber-

tan behera uzteko eta auzipetu
guztiei eragindako kalteen ordai-
na emateko».

Babesa agertu zuten eurodipu-
tatuetako batzuek Martxelo Ota-
mendi auzipetu tolosarrarekin ba-
tera agerraldia egin zuten, legebil-

tzarrean bertan. Hain zuzen, Izas-
kun Bilbao (EAJ), Ramon Tremo-
sa (CiU), Oriol Junqueras (ERC),
François Alfonsi eta Catherine
Greze (Berdeak) eta Raul Romeva
(ICV) izan ziren Otamendirekin.
prentsaurrekoan.



›› TOLOSALDEA BUS

]00:00-02:00-03:30.
TOLOSA (Zumardi Txiki) - 
Amarotz - Ikaztegieta - Alegia -
Amezketa - TOLOSA.
]01:00-02:45-04:15.
TOLOSA (Zumardi Txiki) - 
Amarotz - Ibarra - 
Berrobi - 
Eldua - 
Elduain- 
BERASTEGI.

AAgurrak

Goiza Arratsaldea Tenperatura Bihar
2010-02-11

Eguraldia

›› 3°›› -5°

GOIZA ELURRA
ARRATS. ELURRA
BEROENA 1°
HOTZENA -4°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

GGarraio Publikoa GAUR

›› RENFE

]Ohiko ordutegia izango dute.

›› TSST

23:00tatik 04:00etara 
Orduro.
]ASTEASU - Zizurkil - Villabona -
Irura - TOLOSA (Santa Klara)
]TOLOSA (Santa Klara) - Anoeta
- Irura - Villabona - Zizurkil - 
ASTEASU

Ikastaroa
]Tolosa. Baserritar trajeak egite-
ko ikastaroa: info@ikastn.com. 

›› GUARDIAKO FARMAZIAK
]Tolosa. Tolosa M. I. Kale Nagu-
sia, 7. 943 67 06 48.
]Leitza. Campos M. Z. Elbarren,
52. 112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

Tolosarrak ez daude konforme
zezen plazako neurri berriekin
Tolosar asko haserre agertu dira
azken egunetan Udalak zezen pla-
zaren inguruan hartu dituen neurri
berriekin. Izan ere, aurten lehen al-
diz Ostiral Meheko sarrera izan
ezik, gainontzeko ikuskizunetara
sartzeko ordaindu egin beharko da,
gaurkoan ere bai. Hori bai, 16 urte-
tik beherakoek sarrera merkeagoa
ordainduko dute. Sarrerak, dena

Tolosako Inauteriak primerakoak,
elkarteek egiten duten lanari esker

Tolosako Inauteriak oso ospe-
tsuak dira Euskal Herrian eta bai-
ta kanpoan ere. Festa «alprojak»
direla diote batzuk; herriak berak
egiten duen jaia dela dioenik ere
bada. Urtero egitarau antzekoa
izaten da, ez du aldaketa nabarme-
nik izaten, eta hala ere, urtero festa
berria, errepikaezina, izaten da.
Batek baino gehiagok horixe dio:
«Urtero gauza berdinak egon
arren, festa urtero da desberdina,
ez da inoiz errepikatzen». 

Festa «errepikaezina» izateko
herriko elkarteen lana ezinbeste-
koa da. Urdiña Txikik Kalderero-
en konpartsa antolatzen du urtero,
Aiz-Orratzek haur jaialdia egiten
du ere, Kabi-Alai elkarteko korpo-
razioak pregoiaren ardura du
gaurko egunez... Honekin guztia-
rekin batera, elkarteetako txaran-
gak ere aipatu behar dira, eurak
baitira azken finean, Tolosako
Inauteriei musika jartzen diete-
nak.  N. LATABURU

den, aurrez erosteko aukera izan
da. Leidor antzokiko leihatilan es-
kuratu ahal izan dira pasa den egu-
netan, eta ilara luzeak sortu dira
irudian ikusi daitekeen bezala. Ila-
ran egoteko denborarik edo gogo-
rik izan ez dutenek, hala ere, Zaldu-
nitan, Astelenitan eta Asteartitan
erosi ahal izango dituzte sarrerak
zezen plazan bertan. I. TERRADILLOS


